
A U R K I B I D E A

E SAILA:

Jabeldurak, mozioak eta adierazpen politikoak:

—Jabeldura, kirola zeharkako gai gisa hartzeko premiari buruzkoa, Gizarte Politiketako Departamentuari

zuzenean atxikita egon gabe, Amaya Zarranz Errea andreak egina (3. or.).

—Mozioa. Horren bidez, Nafarroako Gobernua premiatzen da behar adinako diru-kopurua eslei dezan Hez-

kuntza Departamentuaren aurrekontuan, Tuterako Fernando Remacha Kontserbatorioan musikako ikas-

kuntza profesionalen eskaintza mantendu eta zabaltzeko. Socialistas de Navarra parlamentu-taldeak aur-

keztu du (4. or.).

—Mozioa. Horren bidez, Nafarroako Parlamentuak exijitzen du berehala geldi dadin oinarrizko laguntzako

osasun etxeen eta premiazko zerbitzu jarraituko puntuen ordutegia arautzen duen Foru Dekretuaren izapi-

detzea. Socialistas de Navarra parlamentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da ez dezan onets oinarrizko laguntzako osasun

etxeen eta premiazko zerbitzu jarraituko puntuen ordutegia arautzen duen Foru Dekretua. Bildu-Nafarroa

eta Nafarroa Bai parlamentu-taldeek aurkeztu dute (6. or.).

—Mozioa. Horren bidez, Nafarroako Gobernua premiatzen da Tuterako Reina Sofia Ospitaleko eta Iruñeko

ospitaleen arteko garraioak orain arteko ordutegi bera izan dezan. Bildu-Nafarroa eta Nafarroa Bai parla-

mentu-taldeek aurkeztu dute (7. or.).

—Mozioa. Horren bidez, Nafarroako Gobernua premiatzen da anbizio handiagoarekin borroka dezan iruzur

fiskalaren aurka. Ekonomia, Ogasun, Industria eta Enplegu Batzordean izapidetzea (8. or.).

—Mozioa. Horren bidez, Nafarroako Gobernua premiatzen da azter dezan “itzalpeko bidesaria” izeneko sis-

temaren bitartez egindako azpiegituren emakida-hartzaileei ordaindutako zenbatekoen kostua eta behetik

birnegozia ditzan enpresa horiei urtero ordaindu beharreko zenbatekoak. Ekonomia, Ogasun, Industria eta

Enplegu Batzordean izapidetzea (8. or.).

—Mozioa. Horren bidez, Nafarroako Gobernua premiatzen da alda dezan Audenasarekiko merkataritza- eta

dirulaguntza-politika. Ekonomia, Ogasun, Industria eta Enplegu Batzordean izapidetzea (9. or.).

—Adierazpen instituzionala, zeinaren bidez Nafarroako Parlamentuak bere babesa, elkartasuna eta errespe-

tua eskaintzen baitizkio Palestinako herriari. Eledunen Batzarrak onetsia (9. or.).

1

VIII. legegintzaldia Iruña, 2012ko abenduaren 10a 104. ZK.

NAFARROAKO PARLAMENTUKO

ALDIZKARI OFIZIALA



2

—Adierazpen instituzionala, zeinaren bidez Nafarroako Parlamentuak berresten baitu beharrezkoak direla

GIBaren infekzioari erantzunak emanen dizkioten politikak. Eledunen Batzarrak onetsia (10. or.).

F SAILA:

Galderak:

—Galdera, Tuterako ospitaleen arteko garraio zerbitzuak izanen dituen baldintzei buruzkoa, Samuel Caro

Sádaba jaunak egina (11. or.).

—Galdera, Tuterako Reina Sofia Ospitaleko gaixo onkologikoen ospitalearteko garraioari buruzkoa. Marisa

De Simón Caballero andreak egina (11. or.).

—Galdera, Aurrekontuko zuzendari nagusi Franco Pueyo jaunak eginiko txostenean “sexu arrazoiak” esate-

aren egokitasunari buruzkoa, Patxi Leuza García jaunak egina (12. or.).

—Galdera, seme-alabak zaintze aldera eszedentzia hartu duten familiek 2011ko eta 2012ko laguntzak kobra-

tu gabe izateari buruzkoa, María Victoria Arraiza Zorzano andreak egina (13. or.).

—Galdera, jakitekoa ea Parlamentuan plan berariazko bat aurkezteko asmorik dagoen, Gazteriari buruzko

apirilaren 1eko 11/2011 Foru Legean ezarritako helburuak urtez urte betetzeari buruzko aurreikuspena

azaltzeko, Xabier Lasa Gorraiz jaunak egina (13. or.).

—Galdera, zenbait osasun etxetan erradiologia zerbitzua jartzeari buruzkoa, Samuel Caro Sádaba jaunak

egina (14. or.).

—Galdera, Nafarroak hartuko duen zor-bolumena dela-eta Nafarroako Gobernuak egiten duen balioespenik

hoberenari buruzkoa, Manu Ayerdi Olaizola jaunak egina (14. or.).

—Galdera, 2012ko BEZaren doikuntzaren behin betiko kitapena dela-eta Nafarroako Gobernuak egiten

duen balioespenik hoberenari buruzkoa, Manu Ayerdi Olaizola jaunak egina (15. or.).

—Galdera, Navarro Villoslada Institutuan irakaslana ziurtatze aldera egin beharreko presako obrak direla-eta

institutuko eskola kontseiluak egindako eskariari buruzkoa, Nekane Pérez Irazabal andreak egina (16. or.).

—Galdera, “Arte talde eta entitateentzako” diru-laguntzen deialdiko balorazio batzordea osatu duten pertso-

nei buruzkoa, Aitziber Sarasola Jaca andreak egina (16. or.).

—Galdera, Pablo Sarasate Orkestrako gerentearen urteko soldatari buruzkoa, Aitziber Sarasola Jaca andreak

egina (17. or.).

—Galdera, Nafarroako Enpresa Korporazio Publikoa osatzen duten sozietateen administrazio kontseiluek

2011ko ekitaldian egindako bilerei buruzkoa, Ana Beltrán Villalba andreak egina (18. or.).

H SAILA:

Bestelako testu arau-emaileak:

—1/2012 Foru Lege Dekretua, azaroaren 21ekoa, Nafarroan Merkataritza arautzen duen uztailaren 12ko

17/2001 Foru Legea aldatzen duena (19. or.).

E saila:
JABELDURAK, MOZIOAK ETA ADIERAZPEN POLITIKOAK

Jabeldura, kirola zeharkako gai gisa hartzeko premiari buruzkoa, Gizarte

Politiketako Departamentuari zuzenean atxikita egon gabe.

AMAYA ZARRANZ ERREA ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amaya Zarranz Errea
andreak aurkezturiko jabeldura, kirola zeharkako
gai gisa hartzeko premiari buruzkoa, Gizarte Politi-
ketako Departamentuari zuzenean atxikita egon
gabe.

2. Jabeldura hau Osoko Bilkuran izapidetzea.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2012ko azaroaren 26an

Lehendakaria: Alberto Catalán Higueras

JABELDURAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
ezarritakoaren babesean, Nafarroako Gobernua-
rentzako ondoko jabeldura aurkeztu du, kirola
zeharkako gai gisa hartzeko premiari buruzkoa,
Gizarte Politiketako Departamentuari zuzenean
atxikita egon gabe.

Orain dela gutxi eztabaidatu dugu Nafarroako
Gobernuak goi mailako kirol entitateei –esate

baterako, Osasunari–, edo goi mailako kirol ekital-
diak egiteari –esate baterako, Espainiako Itzuliari–
emandako diru-laguntzei buruz, edo Reyno de
Navarra Arena kiroldegia eraikitzeari buruz, eta
horrek mahai gainean jarri du ea krisi garaietan
egokia den diru publikoarekin talde, ekitaldi edo
azpiegitura horiek babestu edo horiei diruz lagun-
tzea.

Kirolarekin lotutako guztia Gizarte Gaietarako
Departamentuaren barruan egoteak ere zalantza
hori areagotu besterik ez du egiten; izan ere, irudi
luke eliteko kirola babesteko dirua kentzen dela
beste laguntza batzuetatik; adibidez, kolektibo
behartsuentzako, gizarte bazterkeria pairatzeko
arriskuan daudenentzako, etorkinentzako edo
garapenerako lankidetzarako laguntzetatik.

Eztabaida horrekin, halere, arriskua dago
ahazteko kirola onuragarria dela gizartearentzat
ere, kontuan hartu behar direla osasunari, biziki-
detasunari, hezkuntzari eta abarri begira dakar-
tzan onurak eta, horrenbestez, diru-laguntza publi-
koak jasotzeko aukera izan dezaketela.

Hori dela-eta, Nafarroako Gobernuari jabeltzen
gatzaizkio, kirola zeharkako gai gisa hartzeko pre-
miari buruz, Gizarte Politiketako Departamentuari
zuzenean atxikita egon gabe.

Iruñean, 2012ko azaroaren 20an

Foru parlamentaria: Amaya Zarranz Errea

Mozioa. Horren bidez, Nafarroako Gobernua premiatzen da behar adina-

ko diru-kopurua eslei dezan Hezkuntza Departamentuaren aurrekon-

tuan, Tuterako Fernando Remacha Kontserbatorioan musikako ikas-

kuntza profesionalen eskaintza mantendu eta zabaltzeko.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita behar adinako diru-kopurua eslei dezan
Hezkuntza Departamentuaren aurrekontuan, Tute-
rako Fernando Remacha Kontserbatorioan musi-
kako ikaskuntza profesionalen eskaintza manten-
du eta zabaltzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko azaroaren 26an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, honako mozioa aurkeztu du, Osoko
Bilkuran eztabaidatu eta bozka dadin.

Tuterako Fernando Remacha musika-kontser-
batorioak Udalaren izen bereko Musika Eskola
izan zuen sorburu. Musika eskola 1976-1977 ikas-
turtean hasi zen solfeoko eskolak ematen, Iruñeko
Pablo Sarasate Kontserbatorioaren mendeko
eskola gisa, eta Musikako Oinarrizko Kontserbato-
rioaren izaera ofiziala lortu zuen 1982ko azaroan.

Tuteran eta Nafarroako Erriberan sustrai sako-
nak dituen zentro bat da, hortaz.

1990-1991 ikasturtean igaro ziren ofizialak iza-
tera 1984tik aitzina modu ez ofizialean ematen
ziren maila ertaineko ikasketak.

1992-1993. ikasturtean, Hezkuntza Sistemaren
Antolamendu Orokorrerako Legea indarrean sar-
tzean, Kontserbatorioak berriro ere hartu zuen
“Musika Eskola” izendapena.

2010-2011 ikasturtetik aitzina, Udalaren Musika
Eskola izateaz gain, musikako ikasketa profesio-
nalen kontserbatorioa ere bada.

Denbora honetan guztian udalaren titulartasu-
neko zentro bat izan da, eta hala izaten jarraitzen
du egun, nahiz eta ikasketa profesionalak Nafarro-
ako Gobernuaren eskumenekoak diren. Kasu ati-
piko baten aurrean gaude, beraz, titulartasuna
Tuterako Udalarena izan arren itunpeko zentro pri-
batutzat har daitekeelako, zeren Foru Gobernua
da finantzatzen duena eta haren titularra izan
beharko lukeena.

Une honetan, UPNren Gobernua egiten ari
den aurrekontu murrizketen eta blokeoen ondori-
oz, jada iragarri da ez dela aurrekontuan jasota-
koa beteko, eta zenbateko hori % 25 murriztuko
dela.

Alde bakarreko erabaki horrek Tuterako Udala
behartu du ahalegin osagarri bat egitera; halatan,
falta den zatia estaltzeko konpromisoa hartu du,
baina aldi berean iragarri du hurrengo ekitaldietan
ezin izanen duela halakorik egin, eta horrek zen-
troa ixtea ekarriko luke.

Musikako kontserbatorio profesionalak 52 ikas-
le ditu gaur egun, 13 espezialitatetan banaturik,
eta Tuterako eta eskualdeko ikasleak hartzen ditu.
Ikasle kopurua ez da handiagoa –eskariarena bai,
ordea–, Hezkuntza Departamentuak ezartzen
duen finantzaketaren mugak direla eta.

Eskari erreala 100 ikasle ingurukoa dela uste
da, kontuan hartzen badira gaur egun beste erki-
dego batzuetako herri hurbiletara (Tarazonara eta
Calahorrara) joaten diren ikasleak eta ikaspostu
bat lortzen ez dutelako uko egiten diotenak Erribe-
rako musika eskoletan hasitako ikasketak jarrai-
tzeari.

Gure ustez, behar-beharrezkoa da Erriberan
musikako ikasketa profesionalak mantentzea ez
ezik, horiek hobetzea eta are zabaltzea; horren-
bestez, ondoko erabaki proposamena aurkezten
dugu:

Nafarroako Parlamentuak Nafarroako Gober-
nua premiatzen du behar adinako diru-kopurua
eslei dezan Hezkuntza Departamentuaren aurre-
kontuan, Tuterako Fernando Remacha Kontserba-



torioan musikako ikaskuntza profesionalen eskain-
tza kalitaterik hoberenarekin mantendu eta zabal-
tzeko, baldin eta horretarako eskaria badago.

Iruñean, 2012ko azaroaren 19an

Eleduna: Roberto Jiménez Alli

Mozioa. Horren bidez, Nafarroako Parlamentuak exijitzen du berehala

geldi dadin oinarrizko laguntzako osasun etxeen eta premiazko zerbi-

tzu jarraituko puntuen ordutegia arautzen duen Foru Dekretuaren

izapidetzea.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Parlamentuak exijitzen
baitu berehala geldi dadin oinarrizko laguntzako
osasun etxeen eta premiazko zerbitzu jarraituko
puntuen ordutegia arautzen duen Foru Dekretua-
ren izapidetzea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2012ko azaroaren 26an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari
atxikitako foru parlamentari Samuel Caro Sáda-
bak, Legebiltzarreko Erregelamenduan ezarritako-
aren babesean, ondoko mozioa aurkeztu du, Osa-
sun Batzordean eztabaidatzeko.

Herritarren bizi-itxaropenaren bilakaerak popu-
lazioa zahartzea ekarri du; hartara, bizimoduak
eta gaixotasunen tipologiak ere aldatu direnez
gero, eta egoera ekonomikoaren ondorioz gure
baliabideak oso murriztuta daudenez gero, beha-
rrezkoa da osasun sistema berrikustea.

Halaber, osasunaren arloarekin lotutako tekno-
logia berrien garapenak agerian jarri du osasun
zerbitzu eraginkorrago eta efizienteago bat lortze-
ko lan egin beharra dagoela Nafarroan, gaurko
egoeraren araberakoa eta herritarrentzako lagun-
tzaren kalitatea hobetzen lagunduko diguna.

Jakin izan dugunez, Osasunbidea-Nafarroako
Osasun Zerbitzua lanean ari da oinarrizko lagun-
tzako lantaldeak barnetik berrantolatzeko; horrek
eragina izan dezake bere funtzionamenduan,
bereziki herritarrentzako larrialdi zerbitzuari dago-
kionez, gure ustez handitu eginen direlako itxaro-
naldiak zenbait larrialdiren kasuan, eta horren
ondorioa izan daiteke patologia kritikoen tratamen-
dua okertzea.

Nafarroako Foru Komunitatean osasunaren
alorrean pertsonek dituzten eskubideei eta bete-
beharrei buruzko 17/2010 Foru Legeak ezartzen
duenez, printzipio orokor bat da “berdintasuna iza-
tea eskueran dauden osasun-zerbitzu guztietara-
ko eta osasun arloko profesionaletarako sarbide-
an, eta osasun egoera bakoitzari dagozkion
osasun laguntza eta zainketak jasotzean, egoera
pertsonalarengatik inongo bazterketarik eragin
gabe”. Foru dekretuaren zirriborroan ikusi ahal izan
dugunez, berriz, berdintasun hori ez da izanen
Nafarroako erabiltzaile guztien larrialdiak artatze-
rakoan, diskriminatu egiten direlako biztanle gutxi-
ko eskualdeetan bizi diren erabiltzaileak. Dekretu
horrek, hortaz, aipatutako foru legean xedatutakoa
urratuko luke.

Dekretu horrek herritar ahulenentzako lagun-
tza-zerbitzua narriatzea ekar dezakeelakoan, eta
kontuan hartuta dekretua ez dela behar bezala
adostu, ondoko erabaki proposamena aurkezten
dugu:



1. Nafarroako Parlamentuak exijitzen du bereha-
la geldi dadin oinarrizko laguntzako osasun etxeen
eta premiazko zerbitzu jarraituko puntuen ordutegia
arautzen duen foru dekretuaren izapidetzea.

2. Nafarroako Parlamentuak eskatzen du Osa-
sunbidea-Nafarroako Osasun Zerbitzuak dekretu

hori adostu dezan arloko eragile guztiekin (sindi-
katuak, elkargo profesionalak, gizarte entitateak,
elkarte zientifikoak eta udalak).

Iruñean, 2012ko azaroaren 19an

Foru parlamentaria: Samuel Caro Sádaba

Mozioa. Horren bidez, Nafarroako Gobernua premiatzen da ez dezan

onets oinarrizko laguntzako osasun etxeen eta premiazko zerbitzu

jarraituko puntuen ordutegia arautzen duen Foru Dekretua.

BILDU-NAFARROA ETA NAFARROA BAI PARLAMENTU-TALDEEK AURKEZTU DUTE

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa eta
Nafarroa Bai parlamentu-taldeek aurkezturiko
mozioa, zeinaren bidez Nafarroako Gobernua pre-
miatzen baita ez dezan onets oinarrizko laguntza-
ko osasun etxeen eta premiazko zerbitzu jarraitu-
ko puntuen ordutegia arautzen duen Foru
Dekretua.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2012ko azaroaren 26an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduaren babesean,
ondoko mozioa aurkeztu dute, Nafarroako Parla-
mentuko Osoko Bilkuran eztabaidatu eta bozka-
tzeko.

Nafarroako premiazko zerbitzu jarraituaren
erreforma ez da Osasun Departamentuak ikusara-
zi nahi digun modukoa: ez da zerbitzua hobetzeko
neurri bat eta oinarrizko laguntza zerbitzuaren
kalitatea hobetzeko neurri bat, baizik eta doikun-
tza neurri sorta bat. Baieztapen hori egiteko,
Departamentuak 2012ko irailaren 28an aurkeztu-
tako “Aurrekontu Doikuntzako Neurriak” izeneko
dokumentuan oinarritzen gara, non ondokoak

agertzen baitira: “Guardia lokalizatuak berrikustea
eta zerbitzu mediko bikoiztuetako guardiak koordi-
natzea”, bai eta “Landa-larrialdien Zerbitzuaren
Berrantolamendua” eta “Kontsultategiak berranto-
latzeko Plana” ere.

Gainera, erreforma horren aurka azaltzen ari
dira profesional asko, bai eta Nafarroako sindikatu
eta medikuen elkargo guztiak ere. Plan hori ez da
parte-hartzailea izan, eta ez dauka beharrezkoa
den adostasunik.

Nafarroako oinarrizko laguntzako ordutegia eta
premiazko zerbitzu jarraitua arautzen dituen foru
dekretu baten bidez ezarri nahi dute plan hori.
Dekretu bidez arautu nahi dute lanaldia, eta dek-
retu bidez nahi dute abian jarri premiazko zerbitzu
jarraituaren erreforma, osasun etxeen eta arreta
jarraituko guneen ordutegia ere arautuz, horretara-
ko ere oinarri hartuta Nafarroako administrazio
publikoen zerbitzuko langileen arloan presako
zenbait neurri hartzeari buruzko ekainaren 21eko
13/2012 Foru Legea, zeinaren bidez 37,5 ordura
igo baitzen asteko lanaldia. Legearen indarraldia
2012ko abenduaren 31ra bitartekoa da.

Hori dela-eta, parlamentu-talde hauek ondoko
erabaki proposamena aurkeztu dute:

1. Nafarroako Parlamentuak Nafarroako Gober-
nua premiatzen du ez dezan onets Nafarroako
Oinarrizko Laguntzako ordutegia eta premiazko
zerbitzu jarraitua arautzen dituen foru dekretua.

2. Nafarroako Parlamentuak eskatzen du berri-
ro hel dakion landa eremuko osasun eskualde
oinarrizkoetako langileen kontratazio berrien gai-
neko akordioari, zeina Osasun Departamentuak
eta sindikatuek 2007ko abenduaren 13an adostu
baitzuten. Nafarroako Parlamentuak orobat eska-
tzen du, akordio horretan esaten denari jarraikiz,



2013an zehar berariazko bilerak egin daitezen
mahai sektorialean, aurrera egite aldera landa-
eskualde oinarrizkoetako laguntza jarraituaren bal-
dintzak ezartzeko eta berrantolamendua egiteko
proposamenak egiteari eta aztertzeari dagokienez,
oinarrizko laguntzan larrialdi zerbitzuak arian-arian
ezartzeko helburuarekin, adostutakotik abiatuta
betiere.

3. Nafarroako Parlamentuak Nafarroako Gober-
nuko Osasun Departamentua premiatzen du Nafa-
rroako medikuen elkargoekin eta gaixoen elkartee-
kin hitz egin dezan eta haien ekarpenak jaso
ditzan.

Iruñean, 2012ko azaroaren 20an

Eledunak: Bakartxo Ruiz Jaso eta Patxi Zaba-
leta Zabaleta

Mozioa. Horren bidez, Nafarroako Gobernua premiatzen da Tuterako

Reina Sofia Ospitaleko eta Iruñeko ospitaleen arteko garraioak orain

arteko ordutegi bera izan dezan.

BILDU-NAFARROA ETA NAFARROA BAI PARLAMENTU-TALDEEK AURKEZTU DUTE

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa eta
Nafarroa Bai parlamentu-taldeek aurkezturiko
mozioa, zeinaren bidez Nafarroako Gobernua pre-
miatzen baita Tuterako Reina Sofia Ospitaleko eta
Iruñeko ospitaleen arteko garraioak orain arteko
ordutegi bera izan dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko azaroaren 26an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduaren babesean,
ondoko mozioa aurkeztu dute, Osasun Batzorde-
an eztabaidatu eta bozkatzeko.

Jakin izan dugunez, Tutera eta Iruña lotzen
dituen ospitalearteko autobus-zerbitzuaren ordute-
gia murriztuko da, eta bidaia bakarra eginen du
(08:00etan abiatuko da Tuteratik, eta 13:00etan
itzuliko da).

Prestazio hori finantzatzeko modua ere aldatu-
ko da: Osasun Departamentuak 35.000 euro jarri-
ko ditu, eta Mankomunitateak, 45.000.

Argi daukagu udalek betitik hartu dituztela
beren gain berez Nafarroako Gobernuaren esku-
menekoak diren prestazioak. Krisi garaiotan, uda-
lek zuzeneko diru-sarrera gutxiago dituzte, eta
Gobernuaren ekarpena ere murrizten ari zaie;
halatan, larriagotzen ari da udalen berezko presta-
zioen eta zerbitzuen mantentzea, bai eta Gober-
nuaren utzikeriagatik udalek beren gain hartu
behar izan dituzten beste batzuena ere.

Osasun-prestazioak Osasun Departamentua-
ren eskumena dira.

Hona proiektuaren helburua: herritarren osa-
sun laguntzaren kalitatea hobetzea, unibertsalta-
sun eta ekitate baldintzetan, prestazio bat sortuz;
hain zuzen ere, Tuterako Reina Sofía Ospitalearen
eta Iruñeko Nafarroako Ospitalearen ar tean
garraio kolektiboko zerbitzu egokitu bat. Ez da
osasun garraioa, baina bai osasun-prestazio bat.

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak Nafarroako Gober-
nua premiatzen du Tuterako Reina Sofia Ospitale-
ko eta Iruñeko ospitaleen arteko garraioak orain
arteko ordutegi bera izan dezan.

2. Nafarroako Parlamentuak Nafarroako
Gobernua premiatzen du Osasun Departamentu-
ak bere gain har dezan, oso-osorik, ospitalearteko
garraioaren zerbitzuaren kostua.

3. Nafarroako Parlamentuak Nafarroako
Gobernua premiatzen du prestazio eta zerbitzu
hori Nafarroa osora heda dadin, berdintasuna eta
ekitatea ziurtatze aldera, eta babeste aldera osa-
sun-zerbitzua eskuratzeko eta proba medikoak



berdintasun baldintzetan egiteko eskubidea, gaixo-
aren bizilekua zein ere den.

Iruñean, 2012ko azaroaren 22an

Foru parlamentariak: Asun Fernández de
Garayalde y Lazkano eta Bakartxo Ruiz Jaso

Mozioa. Horren bidez, Nafarroako Gobernua premiatzen da anbizio han-

diagoarekin borroka dezan iruzur fiskalaren aurka.

EKONOMIA, OGASUN, INDUSTRIA ETA ENPLEGU BATZORDEAN IZAPIDETZEA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. Xedatzea Ekonomia, Ogasun, Industria eta
Enplegu Batzordean izapidetu dadila Socialistas
de Navarra parlamentu-taldeak aurkezturiko
mozioa, zeinaren bidez Nafarroako Gobernua pre-
miatzen baita anbizio handiagoarekin borroka

dezan iruzur fiskalaren aurka. Mozioa 2012ko irai-
laren 17ko 72. Nafarroako Parlamentuko Aldizkari
Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko azaroaren 26an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da azter dezan

“itzalpeko bidesaria” izeneko sistemaren bitartez egindako azpiegitu-

ren emakida-hartzaileei ordaindutako zenbatekoen kostua eta behetik

birnegozia ditzan enpresa horiei urtero ordaindu beharreko zenbate-

koak.

EKONOMIA, OGASUN, INDUSTRIA ETA ENPLEGU BATZORDEAN IZAPIDETZEA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. Xedatzea Ekonomia, Ogasun, Industria eta
Enplegu Batzordean izapidetu dadila Socialistas
de Navarra parlamentu-taldeak aurkezturiko
mozioa, zeinaren bidez Nafarroako Gobernua pre-
miatzen baita azter dezan “itzalpeko bidesaria”
izeneko sistemaren bitartez egindako azpiegituren

emakida-hartzaileei ordaindutako zenbatekoen
kostua eta behetik birnegozia ditzan enpresa hori-
ei urtero ordaindu beharreko zenbatekoak. Mozioa
2012ko irailaren 17ko 72. Nafarroako Parlamentu-
ko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko azaroaren 26an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da alda dezan

Audenasarekiko merkataritza- eta dirulaguntza-politika.

EKONOMIA, OGASUN, INDUSTRIA ETA ENPLEGU BATZORDEAN IZAPIDETZEA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. Xedatzea Ekonomia, Ogasun, Industria eta
Enplegu Batzordean izapidetu dadila Nafarroa Bai
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita alda
dezan Audenasarekiko merkataritza- eta dirula-

guntza-politika. Mozioa 2012ko irailaren 28ko 77.
Nafarroako Parlamentuko Aldizkari Ofizialean argi-
taratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko azaroaren 26an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak bere

babesa, elkartasuna eta errespetua eskaintzen baitizkio Palestinako

herriari.

ELEDUNEN BATZARRAK ONETSIA

2012ko azaroaren 26an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bere babesa, elkar-
tasuna eta errespetua eskaintzen dizkio Palestina-
ko herriari.

2. Nafarroako Parlamentuak bere arbuio sen-
doa adierazten du, Israelek Palestinako herritarren
aurka etengabe egiten dituen erasoak direla-eta,
eta Israelek egiten duen giza eskubideen urrake-
tako eta diskriminazio sistematikoko politika, alda-
rrikatu den su etenarekin aldatuko den bermerik
gabekoa, dela-eta.

3. Nafarroako Parlamentuak nazioarteko erki-
degoari eskatzen dio ahal diren baliabide guztiak
jar ditzan, Israeli presioa egite aldera bere lege-
betekizunak bete ditzan; Zuzenbide Estatua sen-
dotze aldera eta palestinarren bakea eta segurta-

suna babeste aldera, Palestinako herriaren oina-
rrizko giza eskubideen errespetua barne.

4. Nafarroako Parlamentuak gonbit egiten die
herritarrei, modu aktiboan parte har dezaten
Palestinako herriarekiko elkartasunez eta  Israelek
herritar horien aurka egindako erasoak salatze
aldera antolatzen diren mobilizazioetan.

5. Nafarroako Parlamentuak Espainiako
Gobernuari eskatzen dio Kanpo Arazoetako Minis-
terioaren bidez igor dezan Palestinako herriareki-
ko elkartasun-adierazpen hau Israelgo erakunde
eskudunetara. Halaber, erakunde horiei dei egiten
die hartutako konpromisoak bete ditzaten, eta
herri palestinarraren giza eskubideak ez urratzea
ziurta dezaten, herri hori edozein akordiotako
alderdi funtsezkotzat hartu behar baita”.

Iruñean, 2012ko azaroaren 26an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak

berresten baitu beharrezkoak direla GIBaren infekzioari erantzunak

emanen dizkioten politikak.

ELEDUNEN BATZARRAK ONETSIA

2012ko azaroaren 26an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak berresten du beha-
rrezkoa dela GIBaren infekzioari erantzuten dioten
politikek ikuskera integratzaile eta global bat iza-
tea, eta aintzat hartu behar dituztela infekzioaren
diagnosi goiztiarraren, prebentzioaren eta estig-
maren arteko lotura estuak, eta gure konpromisoa
berresten dugu GIBaren infekziorik bat ere gabe-
ko, diskriminaziorik bat ere gabeko eta GIB/IHE-
Sarekin lotutako heriotzarik bat ere gabeko mundu
baten alde.

2. Gaur, Nafarroako Parlamentuak IHESaren
ondorioz hil direnak eduki nahi ditu gomutan, eta

bere babesa eta esker ona berretsi egin nahi du,
pertsona anonimo askok, IHESaren aurkako elkar-
teek, gaixoei laguntza eman dieten GKE-ek eta
osasun arloko profesionalek hogeita hamarretik
gora urtez egindako lana dela-eta. GIB/IHESari
dagokionez prebentzioaren, tratamenduaren,
laguntza psikosozialaren eta sentsibilizazioaren
arloetan egin duten lana eta GIBarekin bizi diren
pertsonen estigmaren eta diskriminazioaren aurka
egiten duten lan etengabea behar-beharrezko osa-
gaiak dira aurrera egiten jarraitze aldera pandemi-
ari erantzun egokia emateko eta pertsona seropo-
sitiboen giza eskubideak bermatzeko”.

Iruñean, 2012ko azaroaren 26an

Lehendakaria: Alberto Catalán Higueras

F saila:
GALDERAK

Galdera, Tuterako ospitaleen arteko garraio zerbitzuak izanen dituen bal-

dintzei buruzkoa.

SAMUEL CARO SÁDABA JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Samuel Caro Sádaba
jaunak aurkeztutako galdera, Tuterako ospitaleen
arteko garraio zerbitzuak izanen dituen baldintzei
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osasun Batzordean izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru
parlamentari Samuel Caro Sádabak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Osasuneko kontsei-
lariak kasuko batzordean ahoz erantzuteko:

• Zein baldintzatan mantenduko da Tuterako
ospitalearteko garraio-zerbitzua? Zer eragin iza-
nen dute baldintza horiek erabiltzaileengan?

Iruñean, 2012ko azaroaren 19an

Foru parlamentaria: Samuel Caro Sádaba

Galdera, Tuterako Reina Sofia Ospitaleko gaixo onkologikoen ospita-

learteko garraioari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, Tuterako
Reina Sofia Ospitaleko gaixo onkologikoen ospita-
learteko garraioari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osasun Batzordean izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Marisa de Simón Caballerok ondoko
galdera aurkeztu du, Osasuneko kontseilariak
Osasun Batzordean ahoz erantzun dezan:

Hedabideen bidez ezagutu dugu Nafarroako
Gobernuaren eta Erriberako udalen arteko ustez-
ko akordioa –”bizitzaren autobusa mantentzeko
akordioa”–, Tuterako Reina Sofía Ospitaleko gaixo
onkologikoen ospitalearteko garraioa mantentze-
ko, Nafarroako Ospitalegunean tratamenduak jaso
ditzaten.

Kontuan hartuta, berebat, kontzeptu horretara-
ko 2013rako aurreikusitako aurrekontu-murrizketa



eta autobusa jadanik amortizatuta dagoela, ondo-
ko galdera aurkezten dugu:

Zein da, egun, zerbitzu horren kostua? Osasun
Departamentuak Tutera-Iruña ospitalearteko auto-
busa mantenduko al du, orain arte bezala bi txan-
da eginez, besteak beste Tuterako Udalak aho

batez eskatu zion bezala eta Parlamentuko Erre-
gistroan aurkeztutako idazkiaren arabera 20.780
sinatzailek eskatu duten bezala?

Iruñean, 2012ko azaroaren 19an

Foru parlamentaria: Marisa de Simón Caballero

Galdera, Aurrekontuko zuzendari nagusi Franco Pueyo jaunak eginiko

txostenean “sexu arrazoiak” esatearen egokitasunari buruzkoa.

PATXI LEUZA GARCÍA JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Leuza García
jaunak aurkeztutako galdera, Aurrekontuko zuzen-
dari nagusi Franco Pueyo jaunak eginiko txostene-
an “sexu arrazoiak” esatearen egokitasunari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Patxi Leuza Garcíak, foru parlamentaria den
aldetik eta Legebiltzarreko Erregelamenduan eza-
rritakoaren babesean, ondoko galdera aurkezten
du, Nafarroako Gobernuko Gizarte Politiketako
kontseilari Iñigo Alli jaunak Osoko Bilkuran ahoz
erantzun dezan.

Iragan urriaren 30ean, aurrekontuko zuzendari
nagusi Franco Pueyo jaunak txosten bat egin
zuen, izenburuan ondokoa dioena: “Sexu arrazoi-
engatiko inpaktuari buruzko txostena.”

Txostenak honakoa dio:

“Nafarroako 2013rako Aurrekontu Orokorrei
buruzko Foru Lege proiektuari dagokionez, adie-
razi beharra dago proiektuak zenbait xedapen
jasotzen dituela, sexu arrazoiengatiko inpaktu
positiboa sortzera bideratuak eta berdintasuna
indartzen dutenak, ezberdintasunak murrizten sai-
atzen direnak eta emakumearen aldeko diskrimi-
nazio positiboak sustatzen dituztenak”.

1. Kontseilari jauna, kontuan hartuta nazioarte-
ko erakundeek eta Berdintasunari buruzko gure
Foru Legeak berak genero-inpaktuari buruzko
txosten bat, adituek egina, eskatzen dutela, ego-
kia al da, zure ustez, “sexu arrazoiak” aipatzea?

2. Azal al dezakezu zer xedapenez ari den
zehazki txostena?

Iruñean, 2012ko azaroaren 20an

Foru parlamentaria: Patxi Leuza García

Galdera, seme-alabak zaintze aldera eszedentzia hartu duten familiek

2011ko eta 2012ko laguntzak kobratu gabe izateari buruzkoa.

MARÍA VICTORIA ARRAIZA ZORZANO ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea María Victoria Arraiza
Zorzano andreak aurkeztutako galdera, seme-ala-
bak zaintze aldera eszedentzia hartu duten famili-
ek 2011ko eta 2012ko laguntzak kobratu gabe iza-
teari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari
atxikitako María Victoria Arraiza Zorzanok, Lege-
biltzarreko Erregelamenduan ezarritakoaren babe-
sean, ondoko galdera aurkeztu du, Nafarroako
Gobernuko Gizarte Politiketako kontseilariak
Osoko Bilkuran ahoz erantzuteko:

• Zenbait familiak kobratu gabe dituzte seme-
alabak zaintzeko eszedentziengatiko 2011ko eta
2012ko laguntzak. Nafarroako Gobernuak noiz
ordainduko dizkie laguntzak familia horiei?

Iruñean, 2012ko azaroaren 22an

Foru parlamentaria: María Victoria Arraiza

Galdera, jakitekoa ea Parlamentuan plan berariazko bat aurkezteko

asmorik dagoen, Gazteriari buruzko apirilaren 1eko 11/2011 Foru

Legean ezarritako helburuak urtez urte betetzeari buruzko aurreikus-

pena azaltzeko.

XABIER LASA GORRAIZ JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Xabier Lasa Gorraiz
jaunak aurkeztutako galdera, jakitekoa ea Parla-
mentuan plan berariazko bat aurkezteko asmorik
dagoen, Gazteriar i buruzko apir i laren 1eko
11/2011 Foru Legean ezarritako helburuak urtez
urte betetzeari buruzko aurreikuspena azaltzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeari atxikitako
foru parlamentari Xabi Lasa Gorraizek, Legebiltza-
rreko Erregelamenduan ezarritakoaren babesean,
ondoko galdera aurkeztu dio Nafarroako Gobernu-
ko Gizarte Politiketako kontseilari lñigo AIIi Martí-
nez jaunari, Osoko Bilkuran ahoz erantzun dezan:

Kontseilariak ba al du asmorik Parlamentuan
plan berariazko bat aurkezteko, Gazteriari buruzko
apirilaren 1eko 11/2011 Foru Legean ezarritako
helburuak urtez urte betetzeari buruzko aurreikus-
pena azaltze aldera?

Iruñean, 2012ko azaroaren 22an

Foru parlamentaria: Xabi Lasa Gorraiz



Nafarroako Parlamentuko A.O. / VIII. legegintzaldia 104. zk. / 2012ko abenduaren 10a

14

Galdera, zenbait osasun etxetan erradiologia zerbitzua jartzeari buruzkoa.

SAMUEL CARO SÁDABA JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Samuel Caro Sádaba
jaunak aurkeztutako galdera, zenbait osasun etxe-
tan erradiologia zerbitzua jartzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osasun Batzordean izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari
atxikitako foru parlamentari Samuel Caro Sáda-

bak, Legebiltzarreko Erregelamenduan ezarritako-
aren babesean, ondoko galdera egin du, Osasu-
neko kontseilariak Batzordean ahoz erantzun
dezan:

Nafarroako Gobernua oinarrizko laguntzako
premiazko zerbitzu jarraituaren erreforma ari da
prestatzen; horren arabera, antza denez, zenbait
osasun etxetan –1. motakotzat katalogatutakoe-
tan– erradiologia zerbitzua jarriko da. Horri dago-
kionez, ondokoa jakin nahi dugu:

Zer instalazio mota jarriko dira? Zer esplorazio
eginen dira? Zer langilek eginen ditu esplorazio
horiek? Zer profesionalek eta nola emanen dute
horiei buruzko informazioa eta ezarriko dute dia-
gnostikoa?

Iruñean, 2012ko azaroaren 22an

Foru parlamentaria: Samuel Caro Sádaba

Galdera, Nafarroak hartuko duen zor-bolumena dela-eta Nafarroako

Gobernuak egiten duen balioespenik hoberenari buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Nafarroak hartuko
duen zor-bolumena dela-eta Nafarroako Gobernu-
ak egiten duen balioespenik hoberenari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Foru Araubideko Batzordean izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Ahozko galdera, Yolanda Barcina andreak
batzordean erantzun dezan.

Atxiki gabeko foru parlamentari Manu Ayerdi
Olaizolak, Legebiltzarreko Erregelamenduan eza-

rritakoaren babesean, ondoko ahozko galdera
egin du, Foru Araubideko Batzordean izapidetze-
ko:

Nafarroako Gobernuko lehendakariak uda
ostean adierazpen batzuk egin zituen Parlamentu-
an bertan, esanez Gobernuak aurreikusten duela
Nafarroak 2014aren amaieran izanen duen zorra
3.906 milioi eurokoa izanen dela. Azaroaren
21ean, adierazpen horiei buruz eztabaidatu zen
Ekonomia eta Ogasun Batzordean.

Eztabaida horretatik ondorioztatu bide zenez,
zenbateko hori ezin da jada erabili; izan ere, eko-
nomia- eta finantza-oreka berreskuratzeko plan
baten ondorio zen, eta plan hori, artean indarrean
zegoen arren, gertakariek nabarmen gaindituta
zegoen.

Hona galdera: 2013rako eta 2014rako indarre-
an dauden defizit-helburuak eta urte horietarako
jada aurkeztu diren baina oraindik adostu ez diren
zorpetze-helburuak oinarri hartuta, zein da Nafa-
rroak hartuko duen zor-bolumena dela-eta Nafa-



rroako Gobernuak eskueran duen balioespen
hoberena?

Iruñean, 2012ko azaroaren 2an

Foru parlamentaria: Manu Ayerdi Olaizola

Galdera, 2012ko BEZaren doikuntzaren behin betiko kitapena dela-eta

Nafarroako Gobernuak egiten duen balioespenik hoberenari buruz-

koa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, 2012ko BEZaren
doikuntzaren behin betiko kitapena dela-eta Nafa-
rroako Gobernuak egiten duen balioespenik hobe-
renari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Ekonomia, Ogasun, Industria eta Enplegu
Batzordean izapidetzea.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Ahozko galdera, Lourdes Goicoechea andreak
batzordean erantzun dezan.

Atxiki gabeko foru parlamentari Manu Ayerdi
Olaizolak, Legebiltzarreko Erregelamenduan eza-
rritakoaren babesean, ondoko ahozko galdera
egin du, Ekonomia, Ogasun, Industria eta Enplegu
Batzordean izapidetzeko:

Zein da 2012ko BEZaren doikuntzaren behin
betiko kitapena dela-eta, zeina 2013ko lehen hiru-
hilekoan egin beharko baita, Nafarroako Gobernu-
ak eskueran duen balioespenik hoberena?

Iruñean, 2012ko azaroaren 22an

Foru parlamentaria: Manu Ayerdi Olaizola

Galdera, Navarro Villoslada Institutuan irakaslana ziurtatze aldera egin

beharreko presako obrak direla-eta institutuko eskola kontseiluak

egindako eskariari buruzkoa.

NEKANE PÉREZ IRAZABAL ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nekane Pérez Iraza-
bal andreak aurkeztutako galdera, Navarro Villos-
lada Institutuan irakaslana ziurtatze aldera egin
beharreko presako obrak direla-eta institutuko
eskola kontseiluak egindako eskariari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Nekane Pérez Irazabalek, Legebiltzarreko

Erregelamenduan xedatuaren babesean, honako
galdera hau egin dio Nafarroako Gobernuko Hez-
kuntzako kontseilariari, idatziz erantzun diezaion:

Navarro Villoslada BHIko Eskola Kontseiluaren
jakinarazpen bat jaso dugu, zeinaren bidez Hez-
kuntza Departamentuari aho batez eskatzen bai-
tzaio albait azkarren egin ditzan hezkuntza jardue-
ra ziurtatu ahal izateko berritze-lanak.

Hezkuntza Depar tamentuak ba al dauka
asmorik Navarro Villoslada BHIko Eskola Kontsei-
luak eginiko eskaera, ikastetxearen irakaslana
ziurtatzeko obrak albait azkarri egiteko premiari
buruzkoa, onartzeko??

Departamentuak ba al zeukan premia horien
berri? Departamentuak 2013rako aurreikusita al
dauka Navarro Villoslada BHIko teilatu, leiho,
terraza eta berokuntzan esku hartzea?

Iruñean, 2012ko azaroaren 20an

Foru parlamentaria: Nekane Pérez Irazabal

Galdera, “Arte talde eta entitateentzako” diru-laguntzen deialdiko balora-

zio batzordea osatu duten pertsonei buruzkoa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, “Arte talde eta
entitateentzako” diru-laguntzen deialdiko balorazio
batzordea osatu duten pertsonei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko azaroaren 26an

Lehendakaria: Alberto Catalán Higueras



GALDERAREN TESTUA

Aitziber Sarasola Jaca, Bildu-Nafarroa parla-
mentu-taldeko parlamentariak, Legebiltzarreko
Erregelamenduak adierazten duen bezala, ondoko
galdera idatzia egiten dio Nafarroako Gobernuari.

80/2011 Foru Aginduak, abenduaren 28koak,
Kulturako, Turismoko eta Erakunde Harremaneta-
ko kontseilariak emanak, “Arte talde eta entitateen-
tzako” diru-laguntzen deialdia eta deialdiaren oina-
rri arautzaileak onetsi, 1.441.300 euroko gastua
baimendu eta foru agindu hau eta eranskina Nafa-
rroako Aldizkari Ofizialean argitaratzeko agintzen
duenak, bere 6.2 artikuluan ondokoa jasotzen
zuen:

6.2. Vianako Printzea Erakundea-Kultura
Zuzendaritza Nagusiak izendatutako lau batzordek
osatuko duten Balorazio Batzordeak baloratuko
ditu eskaerak.

Batzorde administratiboak kide hauek izanen
ditu:

a) Epaimahaiburua: Kultur Ekintza Zerbitzuko
zuzendaria edo, bera izan ezean, Liburutegi-
en/Ondarearen Zerbitzuko zuzendaria.

b) Batzordekideak: Artearen Hedapenaren Ata-
leko burua, Arte Sorkuntzaren, Ekoizpenaren eta
Zerbitzuen Ataleko goi mailako teknikari bat.

e) Idazkaria: Arte Sorkuntzaren, Ekoizpenaren
eta Zerbitzuen Ataleko burua, eta bera izan ezean,
Arte Sorkuntzaren, Ekoizpenaren eta Zerbitzuen
Ataleko goi mailako teknikari bat.

Batzorde artistikoko burua Artearen Hedapena-
ren atalburua izanen da, eta kideak, berriz, musi-
karen, antzerkiaren eta dantzaren arloetan entzute
handia duten hiru pertsona.

Batzorde ekonomikoko burua Sustapenaren,
Azterlanen eta Garapen Estrategikoaren atalburua
izanen da, eta kideak, berriz, departamentuko
Aurrekontu eta Kudeaketa Ekonomikoaren Ataleko
burua eta kudeaketa ekonomikoaren arloko aditu
bat.

Batzorde sozialeko burua Arte Sorkuntzaren,
Ekoizpenaren eta Zerbitzuen atalburua izanen da,
eta kideak, berriz, esparru soziokulturaleko bi
aditu.

Galdera

Eskatu nahi ditugu zein diren balorazio batzor-
dea osatu duten pertsonen izen-abizenak.

Iruñean, 2012ko azaroaren 21ean

Foru parlamentaria: Aitziber Sarasola Jaca

Galdera, Pablo Sarasate Orkestrako gerentearen urteko soldatari buruz-

koa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, Pablo Sarasa-
te Orkestrako gerentearen urteko soldatari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Aitziber Sarasola Jaca, Bildu-Nafarroa parla-
mentu-taldeko parlamentariak, Legebiltzarreko
Erregelamenduak adierazten duen bezala, ondoko
galdera idatzia egiten dio Nafarroako Gobernuari.

Pablo Sarasate Fundazioarentzat aurrekontue-
tan jaitsiera handia izaten ari da.

Galdera:

Hau jakinik, zenbatekoa da Pablo Sarasate
Orkestrako gerentearen soldata? Urteko kopuru
osokoa nahiko genuke.

Iruñean, 2012ko azaroaren 21ean

Foru parlamentaria: Aitziber Sarasola Jaca

Galdera, Nafarroako Enpresa Korporazio Publikoa osatzen duten sozieta-

teen administrazio kontseiluek 2011ko ekitaldian egindako bilerei

buruzkoa.

ANA BELTRÁN VILLALBA ANDREAK EGINA

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Beltrán Villalba
andreak aurkeztutako galdera, Nafarroako Enpre-
sa Korporazio Publikoa osatzen duten sozietateen
administrazio kontseiluek 2011ko ekitaldian egin-
dako bilerei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko azaroaren 26an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Ana Beltrán Villalba
andreak, Legebiltzarreko Erregelamenduan xeda-
tuaren babesean, Nafarroako Enpresa Korporazio

Publikoari buruzko ondoko galderak aurkezten
ditu, Ekonomia, Ogasun, Industria eta Enplegu
Departamentuak idatziz erantzun ditzan:

PES-137 zenbakiko galderari azaroaren 6an
emandako erantzunean jasotako datuak direla-
eta, ondoko galderak egiten ditugu, kargu politiko
edo kargu politiko ohi izanik Nafarroako Enpresa
Korporazio Publikoan sartutako sozietateetako
administrazio kontseiluetako eta Nafarroako
Enpresa Korporazio Publikoaren beraren adminis-
trazio kontseiluko kide direnei buruz, kidez kide:

– Kide diren administrazio kontseiluak 2011ko
ekitaldian egindako bileren kopurua eta bileren
data.

– Kontseiluko kide izan arren, huts egindako
bileren kopurua eta data.

– Zenbat bilera direla-eta ordaindu zaie pertso-
na horiei kontraprestazio ekonomikoa administra-
zio kontseiluko kide izateagatik, nahiz eta bileran
parte ez hartu? Noiz egin ziren bilera horiek?

Iruñean, 2012ko azaroaren 14an

Foru parlamentaria: Ana Beltrán Villalba

H saila:
BESTELAKO TESTU ARAU-EMAILEAK

1/2012 Foru Lege Dekretua, azaroaren 21ekoa, Nafarroan Merkataritza

arautzen duen uztailaren 12ko 17/2001 Foru Legea aldatzen duena.

Nafarroako Parlamentuko Mahaiak, 2012ko
azaroaren 26an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 21. bis artikulu-
ak aitortzen dion ahalmena erabiliz, Nafarroako
Gobernuak onetsi du 1/2012 Foru Lege Dekretua,
azaroaren 21ekoa, Nafarroan Merkataritza arau-
tzen duen uztailaren 12ko 17/2001 Foru Legea
aldatzen duena –foru lege hau 2001eko uztailaren
16ko 86. Nafarroako Aldizkari Ofizialean argitaratu
zen–, eta foru lege dekretu hori igorri du Nafarroa-
ko Parlamentuak baliozkotu dezan.

Hori horrela, Legebiltzarreko Erregelamenduko
161. artikuluan ezarritakoarekin bat, Eledunen
Batzarrari entzun ondoren, hona ERABAKIA:

1. Xedatzea 2012ko abenduaren 20ko Osoko
Bilkuran eginen dela Nafarroan Merkataritza arau-
tzen duen uztailaren 12ko 17/2001 Foru Legea
aldatzen duen azaroaren 21eko 1/2012 Foru Lege
Dekretua baliozkotzeari edo indargabetzeari
buruzko eztabaida eta bozketa.

2. Agintzea Nafarroako Parlamentuko Aldizkari
Ofizialean argitara daitezen erabaki hau eta aipa-
turiko foru lege dekretua.

Iruñean, 2012ko azaroaren 26an

Lehendakaria: Alberto Catalán Higueras

1/2012 Foru Lege Dekretua, azaroa-

ren 21ekoa, Nafarroan Merkataritza

arautzen duen uztailaren 12ko

17/2001 Foru Legea aldatzen duena

Aurrekontuaren egonkortasuna bermatzeko eta
lehiakortasuna sustatzeko neurriei buruzko uztai-
laren 13ko 20/2012 Errege Lege Dekretuak Merka-
taritzako Ordutegiei buruzko abenduaren 21eko
1/2004 Legearen hainbat agindu aldatu ditu eta

ordutegi globala zabaldu du lanegunetan, baita
saltokiek beren jarduera garatzea zilegi duten
igande eta jaiegunen gutxieneko kopurua ere.

Aldaketa horiek, Espainiako Konstituzioaren
149.1.13 artikuluak Estatuari jarduera ekonomiko
orokorraren planifikazio eta oinarrien gainean
ematen dion ahalmenaren babesean, behartzen
dute egokitzera arlo horretako foru legeria indar-
duna, hots, Nafarroan Merkataritza arautzen duen
uztailaren 12ko 17/2001 Foru Legea.

Uztailaren 13ko 20/2012 Errege Lege Dekretu-
ak berak ezartzen du autonomia erkidegoek beha-
rrezko prozedurak abian jarriko dituztela saltokiek
zabalik egotea zilegi duten igande eta jaiegunen
egutegia egokitzeko, 2013tik aurrera, Merkataritza-
ko Ordutegiei buruzko abenduaren 21eko 1/2004
Legearen 4. artikuluaren idazketa berriarekin bat.
Halaber, xedatzen du administrazio publiko esku-
dunek beharrezko arauzko xedapenak sustatuko
dituztela bere aginduak betearaz daitezen.

Nafarroako Txikizkako Merkataritzako Aholku
Behatokiak aldeko txostena egin du Nafarroan
Merkataritza arautzen duen uztailaren 12ko
17/2001 Foru Legearen 32. eta 33. artikuluak alda-
tzeari buruz, alegia, foru lege dekretua honetan
aurreikusten den aldaketaz. Orobat, Nafarroako
Gobernuari eskatu dio haren onespena berehala
sustatu dezan, premiazkoa baita eragileek ahalik
eta lasterren negoziatu eta onestea 2013ko lan
egutegiak.

Era berean, enpresako sektore osoak eskaturik
eta berehala ekin behar izateagatik, Behatokiak
dagoeneko egin du aldeko txostena Foru Komuni-
tatean 2013an jaiegun eta igandeetan irekitzeko
egutegiari buruz. Hura Nafarroan Merkataritza
arautzen duen uztailaren 12ko 17/2001 Foru Lege-
aren aldaketak indarra hartutakoan onetsiko da.

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoaren 21.bis artikuluak hauxe ezartzen du
1. zenbakian:



“1. Kasu berezi eta oso presakoetan, Nafarroa-
ko Gobernuak behin-behineko legezko xedapenak
eman ahal izanen ditu, foru lege dekretu forma
hartuko dutenak. Ezin izanen dira foru lege dekre-
tuaren xede izan lege organiko honetan araututako
nafarren eta Foru Komunitateko erakundeen esku-
bideen, betebeharren eta askatasunen garapen
zuzena, lege organikoaren berrikuntza edota hori
garatzeko emandako foru legeena, hauteskunde-
legedia eta Nafarroako Aurrekontu Orokorrak.”

Orain arte aipatutako egoera dela eta, justifika-
tuta dago foru lege dekretu bat onestea, kasu
berezi eta oso presako bat gertatu delako.

Horregatik guztiagatik, Nafarroako Foru Eraen-
tza Berrezarri eta Hobetzeari buruzko abuztuaren
10eko 13/1982 Lege Organikoaren 21.bis artikulu-
an jasotako baimena erabiliz, Kulturako, Turismoko
eta Erakunde Harremanetako kontseilariak propo-
saturik, eta Nafarroako Gobernuak 2012ko azaroa-
ren 21ean egindako bilkuran hartutako erabakiare-
kin bat etorriz,

DEKRETATU DUT:

Artikulu bakarra.- Nafarroan Merkataritza
arautzen duen uztailaren 12ko 17/2001 Foru
Legea aldatzea.

Bat.- 32. artikulua aldatu da. Hona testu berria:

“32. artikulua. Ordutegia lanegunetan.

Merkataritzako establezimenduak lanegunetan
irekitzeko eta ixteko ordutegia, gehieneko ordute-
gia hamabost ordukoa izanik merkataritzako jardu-
naldi baterako, merkatari bakoitzak finkatuko du
askatasunez, hori guztia lan araubidean langileei
aitortutako eskubideak ukatu gabe.

Saltokiek asteko lanegun guztietan beren jar-
duna garatzeko duten ordutegi globala ezin izanen
da laurogeita hamar ordutik gorakoa izan.”

Bi.- 33. artikulua aldatu da. Hona testu berria:

“33. artikulua. Igande eta jaiegunetan irekitzea.

1. Igandeak eta jaiegunak ez dira baliodunak
izanen Nafarroako Foru Komunitatean merkatari-
tzako jarduera garatzeko, non ez den berariaz bai-
mentzen.

2. Urtero, merkataritzaren arloan eskudun
departamentuak ezarriko du, Nafarroako Merkata-
ritza Kontseiluari entzun ondoren, hurrengo urtean
indarra izanen duen egutegia, balioduntzat jotzen
diren igande eta jaiegunak dakartzana. Hamar
igande eta jaiegun izanen dira baliodun.

3. Egutegi hori alda dezake aipatutako departa-
mentu horrek, beren udal mugapeetarako nahi

duten udalek bi hilabete lehenago eskaera arrazoi-
dun bat aurkeztu ondoren.

4. Merkataritzako establezimenduak baimendu-
tako jaiegun eta igandeetan irekitzeko eta ixteko
ordutegia, gehieneko ordutegia hamabost ordukoa
izanik merkataritzako jardunaldi baterako, merka-
tari bakoitzak finkatuko du askatasunez, hori guz-
tia lan araubidean langileei aitortutako eskubideak
ukatu gabe.”

Lehen xedapen gehigarria.- Nafarroako Txiki-
kazko Merkataritzako Aholku Behatokiaren izena
aldatzea.

Foru lege dekretu honek indarra hartutakoan,
Nafarroako Txikikazko Merkataritzako Aholku
Behatokia Nafarroako Merkataritza Kontseilua dei-
tuko da.

Bigarren xedapen gehigarria.- Nafarroako
Foru Komunitateko Administrazioko departamentu-
en aipamenak.

Nafarroako Foru Komunitateko Administrazioko
departamentuaren aipamenak, Nafarroako Merka-
taritza arautzen duen uztailaren 12ko 17/2001 Foru
Legearen 36.2 artikulukoak eta bosgarren xeda-
pen iragankorrekoak, merkataritzaren arloan esku-
duna den departamentuari egiten zaizkiola ulertu-
ko da.

Xedapen iragankor bakarra.- 2012an irekitze-
ko baimena duten igande eta jaiegunetako egute-
giaren indarraldia.

2012ko abenduaren 31ra bitarte indarrean
jarraituko du merkataritzako establezimenduak ire-
kitzeko baimena duten igande eta jaiegunetako
egutegiak, Turismoko eta Merkataritzako zuzenda-
ri nagusiaren azaroaren 24ko 318/2011 Ebazpena-
ren bidez onetsi zena.

Xedapen indargabetzaile bakarra.- Arauak
indargabetzea.

Foru Lege dekretu honek indarra hartzean,
bertan xedatutakoari aurka egiten dioten maila
bereko edo beheragoko xedapen guztiak indarga-
beturik geldituko dira.

Azken xedapenetako lehena.- Nafarroako
Parlamentura igortzea.

Foru lege dekretu hau Nafarroako Parlamentu-
ra igorriko da baliozkotu dezan, Nafarroako Foru
Eraentza Berrezarri eta Hobetzeari buruzko abuz-
tuaren 10eko 13/1982 Lege Organikoaren 21.bis 2
artikuluan ezarritakoaren arabera.

Azken xedapenetako bigarrena.- Indarra har-
tzea.

Foru lege dekretu honek Nafarroako Aldizkari
Ofizialean argitaratzen den egunean hartuko du
indarra.

